
Broj: 244/I-15
Sarajevo, 03. april 2015.

Dr. Rasim Muratović, direktor

U V O D N O   O B R A Ć A NJ E
prijem za dobitnike kolektivne šestoaprilske nagrade Grada Sarajeva i počasnog građanina Grada Sarajeva

Dame i gospodo;

Poštovani predstavnici  medija;

Dobro došli u Institut za istraživanje zločina protiv čovječnosti i međunarodnog prava Univerziteta u Sarajevu.

Razlog današnjeg našeg okupljanja je Odluka Komisije za izbor i imenovanja Gradskog vijeća grada Sarajeva da se ove godine Kolektivna šestoaprilska nagrada grada Sarajeva dodijeli “Udruženju roditelja ubijene djece opkoljenog Sarajeva”, a priznanje Grada Sarajeva “Počasni građanin Sarajeva”, gospođi Florence Hartmann.

I jedan i drugi prijedlog inicirao je Institut za istraživanje zločina protiv čovječnosti i međunarodnog prava Univerziteta u Sarajevu i nama je izuzetno drago da su naši prijedlozi usvojeni. Kao kolektiv ponosni smo zbog toga.

Vama je na raspolaganju kopija obrazloženja Instituta, a za ovu priliku ja mogu samo reći sljedeće:

Florence Hartmann je predložena zbog njenog izuzetnog angažmana u borbi za principijelno branjenje univerzalnih vrijednosti pravde i pravičnosti.

Da ne bude zabune. Haški tribunal  nije osudio Hartmann zato što je odavala nekakve tajne Haškog tribunala kako je to u raznim obrazloženjima/dimnim bombama pokušano da se objasni. Hartmann je osuđena od Haškog tribunala zato što je „provalila“ Haški tribunal da je sakrivao ključne dokumente za dokazivanje uloge Srbije u genocidu u Bosni. Hartmann je osuđena, a Milošević nije. Hartmann je osuđena, a Šešelj nije. Hartmann je osuđena, a Jovica Stanišić nije. Hartmann je osuđena, a desetina hiljada ratnih zločinaca koji su počinili genocid u Bosni nije.

Zato smo je mi predložili za nagradu “Počasni građanin Sarajeva“.

Udruženje roditelja ubijene djece opkoljenog Sarajeva je predloženo kao dokaz da je u Bosni počinjen genocid. Negatori genocida tvrde da su se ovdje u “građanskom ratu” ubijali pripadnici vojski. A samo u Sarajevu je ubijeno 1.600 djece.  

Ovu nagradu predložili smo kao podsticaj roditeljima da izdrže u svakodnevnoj boli i sjećanju na njihovu ubijenu djecu.

I još jedna veoma važna stvar. Ove nagrade dodijeljene su bez ikakve štele. Niko nas nije zvao i rekao koga da predložimo. Nikoga nismo zvali kada smo predložili naše kandidate. Molim gospođu Hartmann da i u Francusku odnese veoma važnu vijest da se u Bosni može nešto uraditi, postići, dobiti bez štele.

Hvala vam!

                                                                                                       D I R E K T O R

Dr. Rasim Muratović, naučni savjetnik

